Қазақстан Республикасы ішкі істер органдарының жедел басқару орталықтары мен кезекші бөлімдерінің қызметін ұйымдастыру қағидаларын бекіту туралы" Қазақстан Республикасы Ішкі істер министрінің 2014 жылғы 17 шілдедегі № 439 бұйрығына өзгеріс енгізу туралы Қазақстан Республикасы Ішкі істер министрінің 2019 жылғы 27 маусымдағы № 589 бұйрығы. Қазақстан Республикасының Әділет министрлігінде 2019 жылғы 28 маусымда № 18921 болып тіркелді 
[bookmark: _GoBack]   БҰЙЫРАМЫН: 1. "Қазақстан Республикасы ішкі істер органдарының жедел басқару орталықтары мен кезекші бөлімдерінің қызметін ұйымдастыру қағидаларын бекіту туралы" Қазақстан Республикасы Ішкі істер министрінің 2014 жылғы 17 шілдедегі № 439 бұйрығына (Қазақстан Республикасының нормативтік құқықтық актілерін мемлекеттік тіркеу тізілімінде № 9697 тіркелді, "Әділет" ақпараттық-құқықтық жүйесінде 2016 жылғы 15 желтоқсанда жарияланды) мынадай өзгеріс енгізілсін: Көрсетілген бұйрықпен бекітілген Қазақстан Республикасы ішкі істер органдарының жедел басқару орталықтары мен кезекші бөлімдерінің қызметін ұйымдастыру қағидалары осы бұйрыққа қосымшаға сәйкес жаңа редакцияда жазылсын. 2. Қазақстан Республикасы Ішкі істер министрлігінің Штаб-департаменті Қазақстан Республикасының заңнамасында белгіленген тәртіпте: 1) осы бұйрықты Қазақстан Республикасы Әділет министрлігінде мемлекеттік тіркеуді; 2) осы бұйрық мемлекеттік тіркелген күннен бастап күнтізбелік он күн ішінде қазақ және орыс тілдерінде Қазақстан Республикасы нормативтік құқықтық актілерінің эталондық бақылау банкінде ресми жариялау және оған енгізу үшін Қазақстан Республикасы Әділет министрлігінің "Қазақстан Республикасы Заңнама және құқықтық ақпарат институты" шаруашылық жүргізу құқығындағы республикалық мемлекеттік кәсіпорнына жолдауды; 3) осы бұйрықты ресми жарияланғаннан кейін Қазақстан Республикасы Ішкі істер министрлігінің интернет-ресурсында орналастыруды; 4) осы бұйрық мемлекеттік тіркелгеннен кейін он жұмыс күні ішінде осы тармақтың 1), 2) және 3) тармақшаларында көзделген іс-шаралардың орындалуы туралы мәліметтерді Қазақстан Республикасы Ішкі істер министрлігінің Заң департаментіне ұсынуды қамтамасыз етсін. 3. Осы бұйрықтың орындалуын бақылау Қазақстан Республикасы Ішкі істер министрлігі Аппаратының басшысы және Қазақстан Республикасы Ішкі істер министрлігінің Штаб-департаментіне жүктелсiн. 5. Осы бұйрық алғашқы ресми жарияланған күнінен кейін күнтізбелік он күн өткен соң қолданысқа енгізіледі. Қазақстан Республикасының Ішкі істер министрі Е. Тургумбаев Қазақстан Республикасы Ішкі істер министрінің 2019 жылғы 27 маусымдағы № 589 бұйрығына қосымша Қазақстан Республикасы Ішкі істер министрінің 2014 жылғы 17 шілдедегі № 439 бұйрығымен бекітілген Қазақстан Республикасы ішкі істер органдарының Жедел басқару орталықтары мен кезекші бөлімдерінің қызметін ұйымдастыру қағидалары 1-тарау. Жалпы ережелер 1. Осы Қазақстан Республикасы ішкі істер органдарының Жедел басқару орталықтары мен кезекші бөлімдерінің қызметін ұйымдастыру қағидалары (бұдан әрі – Қағидалар) "Қазақстан Республикасының Ішкі істер органдары туралы" Қазақстан Республикасының 2014 жылғы 23 сәуірдегі Заңы 11-бабының 25) тармақшасына сәйкес әзірленген және Қазақстан Республикасы ішкі істер органдарының Жедел басқару орталықтары мен кезекші бөлімдерінің қызметі тәртібін айқындайды. 2. Ішкі істер органдарының (бұдан әрі – ІІО) Жедел басқару орталықтары (бұдан әрі – ЖБО) мен кезекші бөлімдерінің (бұдан әрі – Кб) қызметі полицияның күштері мен құралдарын барынша шоғырландыру және олардың іс-әрекеттерін үйлестіру арқылы криминогендік жағдайдың өзгеруіне жедел ден қоюға негізделеді. Өз қызметін жүзеге асыру мақсатында ІІМ ЖБО мен Кб инновациялық, озық компьютерлік технологияларды, радиобайланыс және телекоммуникация құралдарын пайдаланады. 3. Полицияның кезекші жасақшаларының күштері мен құралдарын жедел басқару, қылмыстарға, оқиғаларға, жаппай тәртіпсіздіктерге, табиғи зілзалаға және жедел жағдайдың басқа да күрделенуіне жедел ден қою бойынша қызметтер мен бөліністердің іс-әрекеттерін үйлестіруге, дағдарыстық жағдайлар туындаған кезде басқарушылық шешімдерді әзірлеуге және іске асыруға қажетті жедел ақпаратты қабылдауды, өңдеуді және есепке алуды автоматтандыру үшін ЖБО-ның аппараттық-бағдарламалық кешені (бұдан әрі – АБК) пайдаланылады. ЖБО-ның АБК – бұл полицияның күштері мен құралдарын жедел басқаруға, нәтижелерін ұсынуға және қалалардағы (облыстардағы) және республика бойынша қалыптасқан жедел жағдайды бақылауды жүзеге асыруға, келіп түсетін мәліметтерді тиімді жинауға және талдауға, басқарушылық шешімдерді қабылдауда ақпараттық қолдау көрсетуге арналған техникалық жүйелерге біріктірілген, техникалық құралдармен және мамандандырылған бағдарламалық қамтамасыз етумен жарақталған мамандар мен басшылар топтарының дербес және ұжымдық жұмысына арналған арнайы ұйымдастырылған жұмыс орындарының кешені. 4. ЖБО АБК көмегімен орындалатын технологиялық процестер: 1) азаматтар мен ұйымдардан келіп түсетін хабарламаларды қабылдауды, тіркеуді және өңдеуді (оның ішінде өтініш иесін телефон станциялары базасының мәліметтері бойынша сәйкестендіру, өтініш иесі телефонының тіркелген жерін анықтау, оқиға орнын географиялық ақпараттық жүйе (бұдан әрі – ГАЖ) картасы бойынша анықтау; 2) Қазақстан Республикасы Ішкі істер министрлігі (бұдан әрі – ІІМ) Штаб департаменті (бұдан әрі – Штаб) ЖБО мен облыстардың, республикалық маңызы бар қалалардың, елорданың және Көліктегі Полиция департаменттері (бұдан әрі – ПД) арасындағы ақпаратты құруды, жіберуді және өңдеуді; 3) электрондық бекеттік ведомость жүргізуді; 4) полицияның кешенді күштері жасағын оқиға орнына жіберуді және келуін бақылауды; 5) полицияның кешенді күштерінің (бұдан әрі – ПКК) патрульдеу бағыттарында қызмет өткеруін ГАЖ картасы бойынша бақылауды; 6) оқиғаны пысықтау туралы анықтамаларды беруді; 7) ЖБО-да пайдаланылатын Біріктірілген деректер банкінің (бұдан әрі – БДБ) клиенттік орны арқылы ақпарат беруді; 8) есептік ақпарат алуды қамтиды. 5. ЖБО мен ІІО кезекші бөлімдерінде іс жүргізу кеңсе арқылы белгіленген тәртіппен жүргізіледі. 6. Облыстардың және Көліктегі ПД ЖБО қызметтік үй-жайларының және кезекші бөлімдерінің үлгі тізбесі, қалалық, аудандық, желілік ішкі істер органдары (бұдан әрі – ҚАЖІІО) кезекші бөлімдерінің қызметтік үй-жайларының үлгі тізбесі, ҚАЖІІО кезекші бөлімінің үлгі сызбасы осы Қағидаларға 1,2-қосымшада көрсетілген. 7. ІІМ Штаб ЖБО жедел ақпаратты жинау және өңдеу бойынша ішкі істер органдарын бірыңғай жедел басқару жүйесінің үйлестірушісі болып табылады. 8. ЖБО және ІІО кезекші бөлімдерінің қызметі қызметкерлердің лауазымдық міндеттерін нақты ара-жігін ажырату негізінде жүзеге асырылады.
